
ᐊᐧᐁᓀᓂᐧᐃᔭᐠ

ᐅᐧᐁ ᑕᔑᑫᐧᐃᐣ ᒥᓄᔭᐧᐃ ᐧᐃᒋᐦᐃᐧᐁᐧᐃᓂᐠ ᑲᐃᒋᑲᑌᐠ ᑭᐣ 
ᐃᐧᐁ ᑭᒥᓄᔭᐧᐃ ᐧᐃᒋᐦᐃᐧᐁᐧᐃᑲᒥᐠ. ᐊᒥ ᐁᓇᓄᑭᑕᒪᑫᔭᐠ 
ᑲᐧᐃᐣ ᐅᒪ ᓂᑐᒋ ᑲᐧᑫᔓᓂᔭᑲᑕᓯᒥᐣ, ᑫᒋᐧᐊᐠ ᐃᑯ 
ᑕᔑᑫᐧᐃᓂᐠ ᓂᑕᓇᓄᑭᑕᒪᑫᒥᐣ, ᒥᐦᐅᒪ ᒪᔭᑦ ᐁᐅᒋ 
ᐊᓄᑭᑕᒪᑯᔭᐣ, ᑭᑎᐯᐣᒋᑫᐧᐃᐣ ᒥᓇ ᑭᒥᓄᔭᐧᐃᐣ.

ᓂᔭᓄᒥᑕᓇ ᓂᐅᔕᑊ ᐊᔭᐧᐊᐣ ᒥᓄᔭᐧᐃ ᐧᐃᒋᐦᐃᐧᐁᐧᐃᑲᒥᑯᐣ 
ᒥᓇ ᒥᑕᓱ ᐊᓂᑯ ᐊᓄᑭᑕᒪᑫᐧᐃᑲᒥᑯᐣ ᒥᓯᐧᐁ ᐅᒪ 
ᑌᑎᐸᐦᐃ ᐅᐣᑌᕑᐃᔪ ᐁᐧᑲ ᒥᓇ ᑭᐅᓇᒋᑲᓄᐧᐊᐣ 
ᑭᔭᐱᐨ ᓂᔑᑕᓇᓂᔓᔕᑊ ᒋᓇᐣᑭᐅᔑᒋᑲᑌᑭᐣ ᒥᓄᔭᐧᐃ 
ᐧᐃᒋᐦᐃᐧᐁᐧᐃᑲᒥᑯᐣ ᒥᓇ ᓂᐧᓴᓱᔕᑊ ᐊᓂᑯ ᐊᓄᑭᑕᒪᑫᐧᐃᑲᒥᑯᐣ 
ᐊᐱ 2008 ᐊᓂᐊᐦᑭᐧᐊᐠ. 

ᓂᐱᒥᐧᐃᑕᒪᑫᒥᐣ ᑲᐧᐃᒋᐦᐃᐧᐁᒪᑲᑭᐣ ᒥᓄᔭᐧᐃ 
ᐧᐃᒋᐦᐃᐧᐁᐧᐃᓇᐣ ᒥᓇ ᑯᑕᑭᔭᐣ ᐅᐧᐁ ᑐᑲᓂ ᐧᐃᒋᐦᐃᐧᐁᐧᐃᓇᐣ 
ᐃᒪ ᑭᑕᔑᑫᐧᐃᓂᐠ.

ᓂᐧᐃᒋᑐᒥᐣ ᑕᔑᑫᐧᐃᓇᐣ ᐁᐅᒋ ᐧᐃᑕᓄᑭᒪᔭᑭᐧᑕ ᓇᓇᑲᐤ 
ᑲᐃᓇᓄᑭᑕᒪᑫᐧᐊᐨ ᒪᐡᑭᑭᐧᐃ ᐊᓄᑭᑕᒪᑫᐧᐃᓂᐠ,  ᑐᑲᐣ ᐅᐧᐁ 
ᑲᐃᓇᓄᑭᐧᐊᐨ: 
ᒪᐡᑭᑭᐧᐃᓂᓂᐧᐊᐠ  
ᐅᒪᐡᑭᑭᐧᐊᓄᑭᐠ 
ᒪᐡᑭᑭᐧᐃᐧᑫᐠ 
ᐃᓇᐣᒋᑫᐧᐃᐣ ᑲᑭᑭᓄᐦᐊᒪᑫᐧᐊᐨ 
ᑫᐃᔑᒥᓄᔭᓄᐧᐊᐠ ᑲᐧᐃᒋᐦᐃᐧᐁᐧᐊᐨ 
ᐅᒪᒥᓄᒥᐧᐁᐠ

ᓂᑲᐧᑫᐃᔑᒋᑫᒥᐣ ᒋᑲᐧᑫ ᐧᐃᒋᐦᐃᑯᔭᐣ ᒋᐱᒥ ᓇᓇᑲᒋᑐᔭᐣ ᒥᓇ 
ᒋᐅᒋ ᒥᐧᓇᔑᑐᔭᐣ ᑭᒥᓄᔭᐧᐃᐣ ᒥᓇ ᐊᐣᑎ ᐁᐅᒋᒪᑲᐠ ᑲᐅᒋ 
ᐧᐊᓂᐡᐧᑫᓭᐠ ᑭᒥᓄᔭᐧᐃᓂᐠ.

ᐊᓂᐣ ᒥᓄᔭᐧᐃ ᐧᐃᒋᐦᐃᐧᐁᐧᐃᓂᐠ ᑲᐊᓄᑭᐧᐊᐨ 
ᑫᑭᐃᔑᐧᐃᒋᐃᔑᐧᐊᐸᐣ.

ᐊᒥ ᐅᑯᐧᐁᓂᐧᐊᐠ ᑲᒪᐡᑭᑭᐧᐃ ᐊᓄᑭᑕᒪᑫᐧᐊᐨ 
ᑫᑭᐃᔑᐧᐃᒋᐦᐃᐧᑲ:

ᑲᓇᓇᑲᒋᐦᐃᑯᐠ ᑫᑯᓀᐣ ᑲᐅᒋᐊᑯᓯᔭᐣ

ᑲᓇᑕᐧᐃᐦᐃᑯᐠ

ᐸᑲᐣ ᑯᑕᐠ ᒪᐡᑭᑭᐧᐃᓂᓂᑲᐠ ᑲᐃᔑᐅᓇᑕᒪᑯ ᒋᓇᓇᑲᒋᐦᐃᑯᔭᐣ

ᑕᑕᐧᑭᐧᐊᐠ ᒣᐧᑲᐨ ᑲᐱᒥᑲᓇᐧᐁᑕᑯᓯᔭᐣ ᐱᒋ ᐊᑯᓯᐧᐃᑲᒥᑯᐠ

ᑲᐅᓇᑕᒪᑯᐠ ᒋᐊᓂ ᐱᑎᑫᔭᐣ ᐱᑯ ᐊᐣᑎ ᐧᐃᒋᐦᐃᐧᐁᐧᐃᑲᒥᑯᐠ

ᐧᑲᔭᐠ ᐅᑲᐱᒥ ᑲᓇᐧᐁᑕᓇᐧᐊ ᑭᒪᐡᑭᑭᐧᐃ ᑎᐸᒋᒥᑯᐧᐃᓇᐣ

ᐊᒥ ᑲᔦ ᐁᔑᐧᐃᒋᐦᐃᐧᐁᐧᐊᐨ:

ᑲᑭᑭᓄᐦᐊᒪᑯᐠ ᒥᓇ ᐱᑯ ᑭᐧᐊᑯᒪᑲᓇᐠ ᐊᓂᐣ ᑫᑐᑕᒣᐠ 
ᐁᑲ ᑫᑭᐅᒋ ᐊᑯᓯᔦᐠ ᒥᓇ ᑫᑭᐅᒋ ᒥᓄᐱᒪᑎᓯᔦᐠ ᐃᒪ 
ᐃᓀᑫ ᑭᑭᓄᐦᐊᒪᑫᐧᐃᓂᐠ ᒥᓇ ᐊᓱᐡᑲᒪᑫᐧᐃᓂᐠ ᑫᐃᔑ 
ᐸᒥᐦᐃᑎᓱᓇᓄᐧᐊᐠ

ᐊᓂᐣ ᐁᔑᐧᐃᒋᐦᐃᐧᐁᒪᑲᐠ ᐅᒪ 
ᑲᐱᑎᑫᓯᓇᐦᐅᑎᓱᓇᓄᐧᐊᐠ. 

ᐅᑯᐧᐁᓂᐧᐊᐠ ᑲᒪᒪᐧᐊᓄᑲᑕᒧᐧᐊᐨ ᒥᓄᔭᐧᐃ ᐊᓄᑭᑕᒪᑫᐧᐃᓇᐣ 
ᑕᐧᐃᑕᓄᑭᒥᑐᐧᐊᐠ ᒋᐱᒥᐧᐃᒋᐦᐃᐧᑲ ᒥᓇ ᐱᑯ ᑭᐧᐊᑯᒪᑲᓇᐠ 
ᒋᒥᓄᐱᒪᑎᓯᔦᐠ, ᒥᓇ ᒋᓇᑕᐧᐃᐦᐃᑯᔦᐠ ᑫᑯᐣ ᑲᐃᓇᐱᓀᔦᐠ, 
ᐊᒥᐦᐃᒪ ᑫᑭᐅᑎᓇᒣᐠ ᐧᑲᔭᐠ ᒋᐃᔑᓇᐧᑲᐠ ᑭᑕᑯᓯᐧᐃ 
ᐸᒥᐦᐃᑯᐧᐃᓂᐧᐊ. ᐧᑲᔭᐠ ᑕᐃᔑᓇᐧᑲᐣ ᑭᐧᐃᒋᐦᐃᑯᐧᐃᐣ ᐊᐱ 
ᑲᐃᔑᓇᑕᐧᐁᑕᒪᐣ ᒋᐧᐃᒋᐦᐃᐠ ᐧᐊᐧᐁ ᒪᔭᑦ ᑲᑭᑫᓂᒥᐠ 
ᑫᐃᔑᐱᒥ ᐧᐃᒋᐦᐃᐠ. 

ᐅᒪ ᒥᓄᔭᐧᐃ ᐧᐃᒋᐦᐃᐧᐁᐧᐃᓂᐠ ᐅᑭᓇᐣᑭᓇᓇᐧᐊ 
ᐅᑕᓄᑭᐧᐃ ᑎᐸᐦᐃᑲᓂᐧᐊ ᒥᓇ ᐊᑎᐟ ᔕᐧᐸᓄᑭᐧᐊᐠ ᒣᐧᑲᐨ 
ᐁᑲ ᑲᐊᓄᑭᐧᐃᑭᔑᑲᓂᐠ. ᐅᑭᐅᒋ ᑎᐸᐸᑕᓇᐧᐊ ᒥᓂᑯᐠ 

ᑭᑕᔑᑫᐧᐃᓂᐠ ᒥᓄᔭᐧᐃ ᐧᐃᒋᐦᐃᐧᐁᐧᐃᓂᐠ 
ᒥᓇ ᐱᑯᐣ ᑭᐣ
ᒋᐅᓀᑕᒪᐣ ᒋᐱᑎᑫᓯᓇᐦᐅᑎᓱᔭᐣ ᑭᑕᔑᑫᐧᐃᓂᐠ ᒥᓄᔭᐧᐃ ᐧᐃᒋᐦᐃᐧᐁᐧᐃᓂᐠ

ᑫᐱᒪᓄᑭᐧᐊᐨ ᑲᐃᔑ ᓇᑕᐧᐁᑕᒧᒪᑲᐠ ᑕᔑᑫᐧᐃᓂᐠ. 

ᒥᓇ ᐧᐁᑎ ᐊᓂᓂᑲᐣ, ᐊᑎᐟ ᒥᓄᔭᐧᐃ ᐧᐃᒋᐦᐃᐧᐁᐧᐃᓇᐣ 
ᒪᒋᑭᑐᐧᐃᓂᐠ ᑕᐅᒋ ᐊᓄᑭᑕᒪᑫᐧᐊᐠ ᐃᐡᐧᑲ 
ᐊᓄᑭᑎᐸᐦᐃᑲᓀᔭᓂᐠ ᒥᓇ ᑲᑭᓇᐣᑭᓂᑲᑌᐠ ᐊᓄᑭᐧᐃ 
ᑎᐸᐦᐃᑲᐣ ᐃᒪ ᐃᓀᑫ ᒪᒋᑭᑐᐧᐃᓂᐠ ᒥᓄᔭᐧᐃ ᐧᐃᑕᒪᑫᐧᐃ 
ᐧᐃᒋᐦᐃᐧᐁᐧᐃᐣ ᑲᐃᒋᑲᑌᐠ. 

-ᐅᒪ ᒪᒋᑭᑐᐧᐃ ᐧᐃᒋᐦᐃᐧᐁᐧᐃᓂᐠ ᐧᐁᒥᑯᔑᒧᐧᐃᓂᐠ ᒥᓇ 
ᐸᐧᑲᔑᒧᐧᐃᓂᐠ ᐊᔑᐨ ᒥᓇ ᐊᐧᐊᔑᒣ ᒥᑕᓱᑕᓇ ᐸᑲᐣ 
ᑯᑕᑭᔭᐣ ᐃᔑᑭᐧᔐᐧᐃᓇᐣ ᐃᒪ ᐊᓄᑭᐧᐊᐠ ᑲᐃᐧᓀᑕᒪᑫᐧᐊᐨ

ᐊᓂᐣ ᑫᐃᓯᓭᐠ ᐊᐱ ᐅᒪ ᐱᑎᑫᐱᐦᐅᑎᓱᔭᐣ.

ᐊᐱ ᐱᑎᑫᐱᐦᐅᑎᓱᔭᐣ ᐅᒪ:

ᑭᐸᑭᑎᓇᐣ ᑭᓇᑯᑕᒪᑫᐧᐃᐣ ᒋᐃᔑᑎᐸᒋᒧᔭᐣ ᒥᓄᔭᐧᐃ 
ᐧᐃᒋᐦᐃᐧᐁᐧᐃᓂᐠ ᐱᑯ ᑫᑯᐣ ᒪᐡᑭᑭᐧᐃ ᐧᐃᒋᐦᐃᐧᐁᐧᐃᐣ 
ᑲᓇᑕᐧᐁᑕᒪᐣ ᑭᐡᐱᐣ ᐁᑕ: 

ᐅᐣᑕᒥ ᐸᐸᒥᔭᔭᐣ 
ᑫᑕᑕᐧᐃᐣ ᐅᒋᑭᒋᐊᑯᓯᓭᔭᐣ

ᑭᐸᑭᑎᓇᐣ ᒋᐧᐊᐸᑕᒧᐧᐊᐨ ᐊᑎᐟ ᑭᑕᑯᓯᐧᐃ 
ᑎᐸᒋᒥᑯᐧᐃᓇᐣ ᒥᓄᔭᐧᐃ ᐧᐃᒋᐦᐃᐧᐁᐧᐃᓂᐠ ᑲᐊᓄᑭᐧᐊᐨ, 
ᐅᐣᑌᕑᐃᔪ ᐅᑭᒪᐅᓂᐠ ᑲᐅᒋᐱᒥᐧᐃᒋᑲᑌᐠ ᒥᓄᔭᐧᐃᐣ 
ᒥᓇ ᑭᐧᓇᑲᐡ ᑲᐅᒋᐱᒥᑲᓇᐧᐁᑕᑯᓯᐧᐊᐨ ᐅᑕᑯᓯᐠ 
ᐁᐧᑲ ᒥᓇ ᐃᒪ ᒪᒋᑭᑐᐧᐃᓂᐠ ᒥᓄᔭᐧᐃ ᐧᐃᑕᒪᑫᐧᐃ 
ᐧᐃᒋᐦᐃᐧᐁᐧᐃᓂᐠ. ᐁᐧᑲ ᒥᓇ ᒋᑲᓄᑫᔭᐣ ᐅᐧᐁ ᐊᐱ ᐃᐡᐧᑲ 
ᐱᑎᑫᓯᓇᐦᐅᑎᓱᔭᐣ ᐅᒪ, ᑭᔭᑦ ᐃᑯ ᐊᐱ ᒋᐳᓂᑐᔭᐣ ᐅᒪ 
ᑲᑭᐃᔑᓇᑯᒧᔭᐣ ᐁᐧᑲ ᐧᐁᑎ ᒋᐃᔑᑭᑐᔭᐣ ᐅᑭᒪᐅᓂᐠ 
ᐧᐃᑕᒪᑫᐧᐃ ᐊᑭᑕᓱᓂᐠ 1-888-218-9929.

ᑲᑭᐱᑎᑫᓯᓇᐦᐅᑎᐢ ᐅᒪ ᒥᓄᔭᐧᐃ ᐧᐃᒋᐦᐃᐧᐁᐧᐃᓂᐠ 
ᒋᒪᓯᓇᐦᐅᑎᓱᔭᐣ ᒧᐡᑭᓀᐱᐦᐃᑲᐣ ᐅᑕᑯᓯ ᐅᓇᓇᑲᒋᐦᐃᑯᐧᐃᐣ 
ᒥᓇ ᐅᓇᑯᒥᐧᐁᐧᐃᐣ ᒋᐧᐊᐸᒋᑲᑌᓂᐠ ᐅᑎᐸᒋᒥᑯᐧᐃᐣ ᐁᐧᑲ 
ᐊᐱᐣ ᒋᐱᑭᐧᐁᓂᔕᐦᐊᒪᐣ ᒥᓄᔭᐧᐃ ᐧᐃᒋᐦᐃᐧᐁᐧᐃᓂᐠ.  

ᑫᑯᓀᐣ ᑐᑲᐣ ᓂᑎᐸᒋᒥᑯᐧᐃᐣ ᑲᑭᓇᑯᒧᔭᐣ ᒋᐧᐊᐸᒋᑲᑌᐠ.

ᒥᓄᔭᐧᐃ ᐧᐃᒋᐦᐃᐧᐁᐧᐃᓂᐠ ᒥᓇ ᐅᑭᒪᐅᐣ ᐧᐃᓇᐧᐊ ᑕᐅᒋ 
ᐊᔭᔓᓇᒪᑐᐧᐊᐠ ᐅᒪ ᑲᑭᐱᐣᑎᑫᓯᓇᐦᐅᑎᓱᔭᐣ

ᒥᓄᔭᐧᐃ ᐧᐃᒋᐦᐃᐧᐁᐧᐃᓂᐠ ᒥᓇ ᐅᑭᒪᐅᐣ ᑕᐅᒋ 
ᐊᔭᔓᓇᒪᑐᐧᐊᐠ ᑭᐧᐃᓱᐧᐃᐣ, ᑲᐃᔑᐱᐦᐃᑲᑌᐠ ᑲᐃᔑᑲᐯᔑᔭᐣ 
ᒥᓇ ᑭᒪᒋᑭᑐᐧᐃᐣ ᑲᐃᓇᑭᑕᓱᓀᔭᐠ

ᐅᑭᒪᐅᐣ ᑕᐃᔑᑎᐸᒋᒧ ᒥᓄᔭᐧᐃ ᐧᐃᒋᐦᐃᐧᐁᐧᐃᓂᐠ ᐊᐱ 
ᑭᐃᐡᐧᑲ ᒥᓂᑯᔭᐣ ᑲᐸᑭᑎᓂᑲᑌᐠ ᐊᑯᓯᐧᐃ ᓇᑲᓂᑫᐧᐃᐣ ᑐᑲᐣ:

ᒋᐢᑕᐦᐅᑯᐧᐃᐣ ᐁᑲ ᑫᑭᐅᒋ ᐊᑯᓯᓇᓄᐧᐊᐠ 
ᐃᐧᑫ ᐅᓇᓇᑲᒋᐦᐃᑯᐧᐃᐣ ᐊᐧᐊᔑᐡ ᑲᐃᔑᐱᓱᐨ 
ᒍᒍᔑᒥᐠ ᐸᐧᐊᑌᔑᒥᑯᐧᐃᐣ 
ᐸᐧᐊᑌᔑᒥᑯᐧᐃᐣ ᑲᐅᒋᒥᓯᓇᓄᐧᐊᐠ ᑲᐅᒋᐅᔑᐦᐅᒪᑲᐠ ᐊᑯᓯᐧᐃᐣ

ᐅᑭᒪᐅᐣ ᑕᐃᔑᑎᐸᒋᒧ ᒥᓄᔭᐧᐃ ᐧᐃᒋᐦᐃᐧᐁᐧᐃᓂᐠ ᑲᐅᒋ 
ᐧᐃᒋᐦᐃᑯᔭᐣ ᐧᐁᑎ ᒪᐡᑭᑭᐧᐃᓂᓂᑲᐠ ᐸᑲᐣ ᒥᓄᔭᐧᐃ 
ᐧᐃᒋᐦᐃᐧᐁᐧᐃᓂᐠ ᑲᑭᐅᒋᐧᐃᒋᐦᐃᑯᔭᐣ ᒥᓇ ᐊᓂᐣ ᐊᐱ 
ᑲᑭᐧᐃᒋᐦᐃᑯᔭᐣ.

ᐅᑭᒪᐅᐣ ᑕᐃᔑᑎᐸᒋᒧ ᒪᒋᑭᑐᐧᐃᓂᐠ ᒥᓄᔭᐧᐃ ᐧᐃᑕᒪᑫᐧᐃ 
ᐧᐃᒋᐦᐃᐧᐁᐧᐃᓂᐠ ᑭᐧᐃᓱᐧᐃᐣ, ᐊᐱ ᑲᑭᓂᑕᐧᐃᑭᔭᐣ, 
ᐊᐧᐁᓀᓂᐧᐃᔭᐣ, ᐁᓇᑭᑕᓱᓀᔭᐠ ᑭᑕᑯᓯᐧᐃᐯᐸᐣ ᒥᓇ 
ᐁᔑᐱᐦᐃᑲᑌᐠ ᑲᐃᔑᑲᐯᔑᔭᐣ.

ᓂᑲᑭᐧᐊᐸᒪᐠ ᓇᐦ ᑯᑕᑭᔭᐠ ᒪᐡᑭᑭᐧᐃᓂᓂᐧᐊᐠ ᓇᐣᑕ 
ᑭᒋᒪᐡᑭᑭᐧᐃᓂᓂᐧᐊᐠ ᐊᐱ ᐃᐡᐧᑲ ᐱᑎᑫᓯᓇᐦᐅᑎᓱᔭᐣ.

ᐁᐦᐊ. ᔕᑯᐨ ᐅᒪ ᑲᑭᐱᑎᑫᓯᓇᐦᐅᑎᓱᔭᐣ ᒥᓄᔭᐧᐃ 
ᐧᐃᒋᐦᐃᐧᐁᐧᐃᓂᐠ, ᑭᑭᐃᔑᓇᑯᑦ ᐅᒪ ᐱᓇᒪ ᓂᑲᐣ 
ᒋᐱᔑᑭᑐᔭᐣ. ᐅᒪ ᑲᐅᒋ ᐅᓇᑕᒪᑯ ᑯᑕᐠ ᒪᐡᑭᑭᐧᐃᓂ 
ᒋᐧᐊᐸᒥᐠ ᑭᐡᐱᐣ ᐃᓀᓂᒥᑯᔭᐣ ᒋᐧᐊᐸᒪᐨ.

ᓂᑲᑭ ᐊᔭᑲᐧᐃ ᓇᓇᓯᑲᐧᐊ ᓇᐦ ᑯᑕᐠ ᒪᐡᑭᑭᐧᐃᓂ. 

ᐁᐦᐊ. ᔕᑯᐨ ᑭᐡᐱᐣ ᑲᑲᐯᐦᐃ ᐅᐧᐁ ᐃᔑᒋᑫᔭᐣ ᐸᑲᐣ 
ᑯᑕᑭᔭᐠ ᒪᐡᑭᑭᐧᐃᓂᓂᐧᐊᐠ ᐁᓇᓇᓯᑲᐧᐊᐧᑕ, ᐊᒥ ᑫᐃᔑᒋᑫᐨ 
ᑭᒪᐡᑭᑭᐧᐃᓂᓂᑦ ᐅᒪ ᒥᓄᔭᐧᐃ ᐧᐃᒋᐦᐃᐧᐁᐧᐃᓂᐠ 
ᑲᐅᒋᐧᐃᒋᐦᐃᐠ ᑕᐃᑭᑐ ᒋᐳᓂᒋᑲᑌᐠ ᑭᐱᑎᑫᓯᓇᐦᐅᑯᐧᐃᐣ. 

ᑕᑭᐃᓯᓭ ᓇᐦ ᒋᑭᐃᐸᐦᐊᐠ ᐊᑯᓯᐧᐃᑲᒥᑯᐠ ᓂᑕᐧᐊᔑᔑᑦ 
ᐅᒋᑭᒋᐊᑯᓯᓭᐨ ᒣᐧᑲᐨ ᑎᐱᑲᓂᐠ. 

ᐁᐦᐊ. ᑭᐡᐱᐣ ᐃᓀᑕᒪᐣ ᐧᐃᐸᐨ ᒋᑭᓇᓇᑲᒋᐦᐊᑲᓄᐸᐣ, ᔐᒪᐠ 
ᐃᑯ ᐃᔑᐧᐃᐡ ᐊᑯᓯᐧᐃᑲᒥᑯᐠ ᒋᓇᓇᑲᒋᐦᐊᑲᓄᐨ. 

ᓂᓇᑕᐧᐁᑕᑯᐢ ᓇᐦ ᒋᐱᑎᑫᓯᓇᐦᐅᑎᓱᔭᐣ ᒋᐱᒥᐧᐊᐸᒪᐠ 
ᒪᐡᑭᑭᐧᐃᓂ ᓇᐣᑕ ᒪᐡᑭᑭᐧᐃᐧᑫ ᒣᐧᑲᐨ ᑲᐱᒥᐧᐊᐸᒪᐠ ᐃᒪ 
ᒥᓄᔭᐧᐃ ᐧᐃᒋᐦᐃᐧᐁᐧᐃᓂᐠ.

ᑲᐧᐃᐣ. ᐊᒥ ᐱᑯ ᑫᐃᔑᐱᒥᐊᐸᒋᑐᔭᐣ ᐊᑯᓯᐧᐃ 
ᐧᐃᒋᐦᐃᐧᐁᐧᐃᓇᐣ ᑲᐊᔭᒪᑲᑭᐣ ᒥᓄᔭᐧᐃ ᐧᐃᒋᐦᐃᐧᐁᐧᐃᓇᐣ ᒥᓇ 
ᑲᐧᐃᐣ ᑭᔭᑦ ᑲᐱᑎᑫᓯᓇᐦᐅᑎᓱᓯᐣ. 

ᑕᐊᔭᐧᑲᒥ ᑲᓇᐧᐁᑕᐧᑲᓄᐣ ᓇᐦ ᓂᑕᑯᓯᐧᐃ 
ᑎᐸᒋᒥᑯᐧᐃᓇᐣ.			 

ᐁᐦᐊ. ᑲᑭᓇ ᒥᓄᔭᐧᐃ ᐧᐃᒋᐦᐃᐧᐁᐧᐃᓂᐠ ᐅᑕᓄᑭᐠ 
ᐃᓀᑕᑯᓯᐧᐊᐠ ᒋᐊᔭᐧᑲᒥ ᑲᓇᐧᐁᑕᒧᐧᐊᐨ ᑭᑕᑯᓯᐧᐃ 
ᑎᐸᒋᒥᑯᐧᐃᓇᐣ. ᑭᐡᐱᐣ ᑕᐡ ᐃᓀᑕᐧᑲᐠ ᒋᐊᓂᑫ ᐸᑭᑎᓂᑲᑌᐠ 
ᑭᑎᐸᒋᒥᑯᐧᐃᐣ ᐧᐁᑎ ᑯᑕᐠ ᐊᑯᓯᐧᐃ ᐊᓄᑭᑕᒪᑫᐧᐃᓂᐠ, ᒥᑐᓂ 
ᐱᑯ ᐅᑲᐊᔭᐧᑲᒥᓇᓇᐧᐊ ᒋᐱᒥᓂᔕᐦᐊᒧᐧᐊᐨ ᑲᐃᓇᑯᓂᑲᑌᓂᐠ 
ᒋᐃᔑᑲᓇᐧᐁᑕᒧᐧᐊᐨ.



ᓂᑲᑭᐱᑎᑫᓯᓇᐧᐊᐠ ᓇᐦ ᑲᔦ ᓂᑕᐧᐊᔑᔑᒪᐠ.	

ᐁᐦᐊ. ᑭᐡᐱᐣ ᑭᑕᐧᐊᔑᔑᑦ ᐁᑲ ᒪᔑ ᓂᑯᐧᑕᓱᔕᑊ 
ᑕᓱᐊᐦᑭᐧᐃᓀᐨ, ᐧᐊᐧᐁ ᐅᓂᑭᐦᐃᑯᒪ ᓇᐣᑕ ᐅᑲᓇᐧᐁᓂᒪᐧᐊᓱ 
ᐅᑲᒧᐡᑭᓀᐱᐦᐃᑫᑕᒪᐧᐊᐣ ᒧᐡᑭᓀᐱᐦᐃᑲᓂ ᐅᑕᑯᓯ 
ᐅᓇᓇᑲᒋᐦᐃᑯᐧᐃᐣ ᒥᓇ ᐅᓇᑯᒥᐧᐁᐧᐃᐣ ᒋᐧᐊᐸᒋᑲᑌᓂᐠ 
ᐅᑎᐸᒋᒥᑯᐧᐃᐣ ᐁᐧᑲ ᐊᐱᐣ ᒋᒪᓯᓇᐦᐃᑫᑕᒪᐧᐊᐨ ᐸᑫᐱᐦᐃᑲᓂᐠ 
3. ᐅᓂᑭᐦᐃᑯᒪ ᓇᐣᑕ ᐅᑲᓇᐧᐁᓂᒪᐧᐊᓱ ᐅᐱᑎᑫᓯᓇᐧᐊᐣ 
ᐅᑕᐧᐊᔑᔑᒪᐣ ᒥᓇ ᐅᑎᑭᑐᑕᒪᐧᐊᐣ ᒋᐧᐊᐸᒋᑲᑌᓂᐠ 
ᐅᑕᑯᓯᐧᐃ ᑎᐸᒋᒥᑯᐧᐃᐣ ᐃᒪ ᑲᑭᐃᑭᑐᒪᑲᐠ ᒧᐡᑭᓀᐱᐦᐃᑲᓂᐠ. 

ᐊᐱ ᐧᐊᐧᐁ ᑲᑭᐱᑎᑫᓯᓇᐦᐅᐨ ᐊᐧᐊᔑᐡ 
ᓂᑯᐧᑕᓱᔕᐳᐊᐦᑭᐧᐃᓀᐨ, ᒥᐱᑯ ᑭᔭᐱᐨ ᐅᒪ ᒋᐅᒋ 
ᐧᐃᒋᐦᐃᐨ ᔕᑯᐨ ᓇᑕᐧᐁᑕᑯᓯ ᐧᐃᐣ ᒋᑲᓄᒋᑫᑕᒪᓱᐨ. 
ᐅᑭᒪᐅᐣ ᐅᑲᐱᑲᓄᓇᐣ ᐊᐱ ᓂᑯᐧᑕᓱᔕᐳᐊᐦᑭᐧᐃᓀᐨ 
ᑭᐡᐱᐣ ᐃᓀᑕᒧᐧᑫᐣ ᐸᑲᐣ ᒪᐡᑭᑭᐧᐃ ᐊᓄᑭᑕᑫᐧᐃᓂᐠ ᒋᐅᒋ 
ᐧᐊᐸᒋᑲᑌᓂᐠ ᐅᑕᑯᓯᐧᐃ ᑎᐸᒋᒥᑯᐧᐃᐣ.  

ᑭᐡᐱᐣ ᑭᑕᐧᐊᔑᔑᑦ ᓂᑯᑕᐧᓱᔕᐳᐊᐦᑭᐧᐃᓀᐨ ᓇᐣᑕ ᐊᐧᐊᔑᒣ, 
ᐧᐃᓂᑯ ᑕᒪᓱᓇᐦᐅᑎᓱ ᒧᐡᑭᓀᐱᐦᐃᑲᓂ ᒋᐱᑎᑫᓯᓇᐦᐅᑎᓱᐨ 
ᐅᒪ ᒥᓄᔭᐧᐃ ᐧᐃᒋᐦᐃᐧᐁᐧᐃᓂᐠ ᒥᓇ ᐁᐃᑭᑐᐨ ᒋᐧᐊᐸᒋᑲᑌᓂᐠ 
ᐅᑕᑯᓯᐧᐃ ᑎᐸᒋᒥᑯᐧᐃᐣ. 

ᓂᑕᔭᐧᐊᒥᐣ ᐅᑕᔭᒥᑕᒪᑫ ᓂᓂᑭᐦᐃᐠ ᑲᐱᒥ ᓇᑲᒋᑕᒪᑯᐨ. 
ᑕᑭᐃᓯᓭᐸᐣ ᓇᐦ ᓂᓂᑭᐦᐃᐠ ᒋᑭᐱᑎᑫᓯᓇᐧᐊᐠ. 

ᐁᐦᐊ. ᒧᐡᑭᓀᐱᐦᐊᐣ ᐱᑎᑫᓯᓇᐦᐅᑎᓱᐧᐃ ᒪᓯᓇᐦᐃᑲᐣ ᒥᓇ 
ᓇᑯᒥᐧᐁᐧᐃ ᒪᓯᓇᐦᐃᑲᐣ ᐁᐧᑲ ᑭᑭᓇᐧᐊᒋᐱᐦᐊᐣ ᐅᑕᔭᒥᑕᒪᑫ 
ᑲᐅᒋ ᓇᓇᑲᒋᑕᒪᑫᐨ ᐃᒪ ᐸᑫᐱᐦᐃᑲᓂᐠ 2. ᐯᔑᐠ 
ᑲᑭᐧᐸᑌᓯᓇᐦᐃᑲᑌᐠ ᐃᔑᐸᑭᑎᓇᐣ ᒥᓄᔭᐧᐃ ᐧᐃᒋᐦᐃᐧᐁᐧᐃᓂᐠ 
ᐊᐱ ᐱᑎᑫᓯᓇᐧᐊᐨ ᑭᓂᑭᐦᐃᐠ.

ᐊᓂᐣ ᑕᐡ ᑫᐃᓯᓭᐠ ᑭᐡᐱᐣ ᐧᐃᐊᐣᒋᐦᐊᐠ ᒪᐡᑭᑭᐧᐃᓂᓂ.

ᑕᑭᐃᓯᓭ ᒋᑭᐊᐣᒋᐦᐊᐨ ᐃᒪ ᒥᓄᔭᐧᐃ ᐧᐃᒋᐦᐃᐧᐁᐧᐃᓂᐠ 
ᑲᑭᐃᔑ ᐱᑎᑫᓯᓇᐦᐅᑎᓱᔭᐣ ᐊᑯᓇᐠ ᓂᐧᔕ ᐯᔑᑯᐊᐦᑭ. 
ᑭᐡᐱᐣ ᑕᐡ ᐧᐃᐣ ᐸᑲᐣ ᐃᔑᐱᑎᑫᓯᓇᐦᐅᑎᓱᔭᐣ ᒥᓄᔭᐧᐃ 
ᐧᐃᒋᐦᐃᐧᐁᐧᐃᓂᐠ ᓇᐣᑕ ᒪᐡᑭᑭᐧᐃᓂᐧᐊᐠ ᑲᒪᒪᐧᐊᓄᑭᐧᐊᐨ, ᐁᐧᑲ 
ᐃᒪ ᑲᑭᐃᔑ ᐱᑎᑫᓯᓇᐦᐅᑎᓱᔭᐸᐣ ᒥᓇ ᑭᓇᑯᒧᐧᐃᐣ ᔐᒪᐠ 
ᑕᐳᓂᓭ.

ᑕᑭᐃᓯᓭᐸᐣ ᓇᐦ ᒋᐳᓂᑐᔭᐣ ᓂᐱᑎᑫᓯᓇᐦᐅᑎᓱᐧᐃᐣ ᐱᑯ 
ᐊᐱ.

ᐁᐦᐊ. ᑭᐡᐱᐣ ᐧᐃᐳᓂᑐᔭᐣ ᑭᐱᑎᑫᓯᓇᐦᐅᑎᓱᐧᐃᐣ ᓇᐣᑕ 
ᑭᓇᑯᒧᐧᐃᐣ ᒋᐧᐊᐸᒋᑲᑌᐠ ᑭᑕᑯᓯᐧᐃ ᑎᐸᒋᒥᑯᐧᐃᐣ, ᐃᔑᑭᑐᐣ 
ᐅᑭᒪᐅᓂᐠ ᐧᐃᑕᒪᑫᐧᐃ ᐊᑭᑕᓱᓂᐠ 1-888-218-9929.

ᒪᑎ ᑫᓂᐣ ᐅᒪ ᐊᔑᑎᓂᔑᐣ, ᐊᓂᐣ ᑕᐡ ᑫᑐᑕᒪᐣ.

ᒥᑐᓂ ᐧᐁᑕᐣ. ᑭᐡᐱᐣ ᐧᐃᐱᑎᑫᓯᓇᐦᐅᑎᓱᔭᐣ ᒥᓇ 
ᐧᐃᓇᑯᒧᔭᐣ ᒋᐧᐊᐸᑕᐦᐃᑎᐧᐊᐨ ᑭᑕᑯᓯᐧᐃ ᑎᐸᒋᒥᑯᐧᐃᐣ 
ᒥᓄᔭᐧᐃ ᐧᐃᒋᐦᐃᐧᐁᐧᐃᓂᐠ ᑲᐊᓄᑭᐧᐊᐨ, ᐅᐣᑌᕑᐃᔪ 
ᐅᑭᒪᐅᓂᐠ ᑲᐅᒋᐱᒥᐧᐃᒋᑲᑌᐠ ᒥᓄᔭᐧᐃᐣ ᒥᓇ ᑭᐧᓇᑲᐡ 
ᑲᐅᒋᐱᒥᑲᓇᐧᐁᑕᑯᓯᐧᐊᐨ ᐅᑕᑯᓯᐠ ᐁᐧᑲ ᒥᓇ ᐃᒪ 
ᒪᒋᑭᑐᐧᐃᓂᐠ ᒥᓄᔭᐧᐃ ᐧᐃᑕᒪᑫᐧᐃ ᐧᐃᒋᐦᐃᐧᐁᐧᐃᓂᐠ, 
ᒧᐡᑭᓀᐱᐦᐊᐣ ᒥᓇ ᒪᓯᓇᐦᐅᑎᓱᐣ ᐅᑕᑯᓯ ᐅᓇᓇᑲᒋᐦᐃᑯᐧᐃᐣ 
ᒥᓇ ᐅᓇᑯᒥᐧᐁᐧᐃᐣ ᒋᐧᐊᐸᒋᑲᑌᓂᐠ ᐅᑎᐸᒋᒥᑯᐧᐃᐣ 
ᒧᐡᑭᓀᐱᐦᐃᑲᐣ ᐁᐧᑲ ᐊᐱᐣ ᒋᐱᑭᐧᐁᓂᔕᐦᐊᒪᐣ ᒥᓄᔭᐧᐃ 
ᐧᐃᒋᐦᐃᐧᐁᐧᐃᓂᐠ.

ᑭᔭᐱᐨ ᓇᐦ ᑭᑕᔭᐣ ᑲᐧᑫᐧᑌᐧᐃᐣ. ᐃᔑᑭᑐᐣ ᒥᓄᔭᐧᐃ 
ᐧᐃᒋᐦᐃᐧᐁᐧᐃᓂᐠ ᓇᐣᑕ ᐅᑭᒪᐅᓂᐠ ᐧᐃᑕᒪᑫᐧᐃ ᐊᑭᑕᓱᓂᐠ  
1-888-218-9929 ᓇᐣᑕ ᑲᒪᑭᓯᐧᐊᐨ ᑲᐊᐸᒋᑐᐧᐊᐨ 
ᑭᑐᐧᐃᓇᐣ 1-800-387-5559. 


